უმაღლესი განათლების ევროპულ სივრცეში ხარისხის უზუნველყოფის
სტანდარტები და ინსტრუქცია
რეზიუმე
წინამდებარე რეზიუმე წარმოადგენს ENQA-ს (უმაღლეს განათლებაში ხარისხის უზრუნველყოფის ევროპული ასოციაციის) ანგარიშის (2005 წლის თებერვალი) მოკლე შემაჯამებელ ვარიანტს და არ შეიცავს ინსტრუქციებს. სტანდარტები სამი ნაწილისაგან შედგება: უმაღლესი სასწავლებლების ხარისხის შიდა უზრუნველყოფა, უმაღლესი განათლების ხარისხის გარე უზრუნველყოფა და ხარისხის უზრუნველყოფის სააგენტოების ხარისხის უზრუნველყოფა.

ნაწილი 1: ხარისხის უზუნველყოფის ევროპული სტანდარტები და ინსტრუქცია
უმაღლესი სასწავლებლებისათვის
1.1 პოლიტიკა და პროცედურა ხარისხის უზრუნველყოფისათვის: უმაღლეს სასწავლებლებს შემუშავებული უნდა ქონდეთ პოლიტიკა და შესაბამისი პროცედურები თავისი პროგრამების და დიპლომების ხარისხისა და სტანდარტების უზრუნველსაყოფად. მათ ასევე საკუთარ თავზე უნდა აიღონ კულტურის განვითარება, რომელიც აღიარებს ხარისხისა და ხარისხის უზრუნველყოფის მნიშვნელობას სამუშაო პროცესში. აღნიშნულის მისაღწევად უმაღლესმა სასწავლებლებმა უნდა შეიმუშავონ და განახორციელონ ხარისხის განუწყვეტელი ამაღლების სტრატეგია. სტრატეგიას, პოლიტიკასა და პროცედურებს უნდა ქონდეთ ფორმალური სტატუსი და საზოგადოებისათვის ხელმისაწვდომი უნდა იყოს. მასში ასევე მითითებული უნდა იყოს სტუდენტებისა და სხვა დაინტერესებული პირების როლი ხარისხის უზრუნველყოფის საქმეში.

1.2 პროგრამებისა და დიპლომების დამტკიცება, მონიტორინგი და პერიოდული განხილვა: უმაღლეს სასწავლებლებს უნდა გააჩნდეთ ფორმალური მექანიზმები თავისი პროგრამებისა და დიპლომების პერიოდული მიმოხილვის, მონიტორინგისა და დამტკიცებისათვის.

1.3 სტუდენტების შეფასება: სტუდენტების შესაფასებლად თანამიმდევრულად უნდა იქნეს გამოყენებული წინასწარ ცნობილი კრიტერიუმები, რეგულაციები და პროცედურები.

1.4 აკადემიური პერსონალის ხარისხის უზრუნველყოფა: უმაღლეს სასწავლებლებს უნდა გააჩნდეთ სტუდენტების სწავლებაში ჩართული პერსონალის კვალიფიკაციისა და კომპეტენციის შემოწმების მეთოდები. ინფორმაცია ამ მეთოდების შესახებ ხელმისაწვდომი უნდა იყოს გარე განხილვისათვის და აისახოს შეფასების ანგარიშში.

1.5 სასწავლო რესურსები და სტუდენტების მხარდამჭერი სამსახური: უმაღლესი საწავლებლები დარწმუნებულნი უნდა იყვნენ, რომ სტუდენტების სწავლის დასახმარებლად არსებული რესურსები ადექვატურია და შეესაბამება საგანმანათლებლო პროგრამებს.

1.6 საინფორმაციო სისტემები: უმაღლლესი სასწავლებლები დარწმუნებულნი უნდა იყვნენ, რომ ისინი აგროვებენ, აანალიზებენ და იყენებენ შესაბამის ინფორმაციას საგანმანათლებლო პროგრამებისა და სხვა საქმიანობის ეფექტური მენეჯმენტისათვის. 

1.7 საჯარო ინფორმაცია: უმაღლესმა სასწავლებლებმა რეგულარულად უნდა გამოაქვეყნონ მათ მიერ შემოთავაზებული საგანმანათლებლო პროგრამებისა და დიპლომების შესახებ განახლებული, მიუკერძოებელი და ობიექტური ინფორმაცია, როგორც რაოდენობრივი ასევე ხარისხობრივი.

ნაწილი 2. უმაღლესი განათლების ხარისხის გარე უზრუნველყოფის ევროპული სტანდარტები
2.1 ხარისხის უზრუნველყოფის შიდა პროცედურების გამოყენება: ხარისხის უზრუნველყოფის გარე პროცედურებმა ანგარიში უნდა გაუწიოს ხარისხის უზრუნველყოფის შიდა პროცესის ეფექტიანობას, რომელიც აღწერილია პირველ ნაწილში.

2.2 ხარისხის გარე უზრუნველყოფის პროცესის განვითარება: ხარისხის უზრუნველყოფის პროცესის მიზანები და ამოცანები უნდა განისაზღვროს ამ პროცესის დაწყებამდე, ყველა პასუხისმგებელი პირის (მათ შორის უმაღლესი სასწავლებლების) მიერ და უნდა გამოქვეყნდეს გამოყენებული პროცედურების აღწერით.

2.3 კრიტერიუმები გადაწყვეტილების მისაღებად: ნებისმიერი ფორმალური გადაწყვეტილება, რომელიც მიღებულია ხარისხის გარე უზრუნველყოფის საქმიანობის შედეგად, დაფუძნებულ უნდა იქნეს მიუკერძოებელ, გამოქვეყნებულ კრიტერიუმებზე, რომელთა გამოყენებაც ხდება მუდმივად.

2.4 პროცესი თანხვედრაშია მიზნებთან: ხარისხის გარე უზრუნველყოფის ყველა პროცესი უნდა დაიგეგმოს კონკრეტულად, რათა უზრუნველყოფილ იქნეს მისი შესაბამისობა არსებული მიზნებისა და ამოცანების მისაღწევად.

2.5 აგარიშგება: ანგარიში უნდა გამოქვეყნდეს და უნდა იყოს მკითხველებისათვის მკაფიო და იოლად გასაგები. ნებისმიერი გადაწყვეტილება თუ რეკომენდაცია, რომელსაც ანგარიში შეიცავს, მკითხველისათვის ადვილად საპოვნი უნდა იყოს.

2.6 შემდგომი პროცედურები: ხარისხის უზრუნველყოფის პროცესს, რომელიც მოიცავს რეკომენდაციებს ან მოითხოვს შემდგომ სამოქმედო გეგმას, უნდა ქონდეს განსაზღვრული შემდგომი პროცედურები, რომელიც თანამიმდევრულად განხორციელდება.

2.7 პერიოდული განხილვა: სასწავლებლების და/ან პროგრამების ხარისხის გარე უზრუნველყოფა უნდა განხორციელდეს ციკლურ საფუძველზე. ციკლისა და განხილვის პროცედურის ხანგრძლივობა მკაფიოდ უნდა განისაზღვროს და გამოქვეყნდეს წინასწარ.

2.8 ანალიზი სისტემის მასშტაბით: ხარისხის უზრუნველყოფის სააგენტოებმა პერიოდულად უნდა გამოაქვეყნონ შემაჯამებელი ანგარიშები, სადაც აღწერილი და გაანალიზებული იქნება ინფორმაცია მათი განხილვებისა და შეფასებების შესახებ.

ნაწილი 3: ევროპული სტანდარტები ხარისხის უზრუნველყოფის სააგენტოებისათვის
3.1 უმაღლესი განათლებისათვის ხარისხის გარე შეფასების პროცედურების გამოყენება: სააგენტოების ხარისხის უზრუნველყოფამ ანგარიში უნდა გაუწიოს ხარისხის გარე უზრუნველყოფის პროცესის არსებობასა და ეფექტიანობას, რომელიც აღწერილია ევროპული სტანდარტებისა და ინსტრუქციის მეორე ნაწილში.

3.2 ოფიციალური სტატუსი: სააგენტოები ფორმალურად აღიარებული უნდა იყოს კომპეტენტური საჯარო ხელისუფლების მიერ უმაღლესი განათლების ევროპულ სივრცეში, ხარისხის გარე უზრუნველყოფის პასუხისმგებლობით და უნდა გააჩნდეს სამართლებრივი საფუძველი. ისინი უნდა შეესაბამებოდნენ იმ სამართლის ნებისმიერ მოთხოვნებს, რომლის იურისდიქციაშიც იმყოფებიან.

3.3 საქმიანობა: სააგენტოებმა უნდა განახორციელონ ხარისხის გარე უზრუნველყოფის საქმიანობა (ინსტიტუციურ ან პროგრამულ დონეზე) რეგულარულ საფუძველზე.

3.4 რესურსები: სააგენტოები უნდა ფლობდნენ ადექვატურ და პროპორციულ რესურსებს, როგორც ადამიანურ ასევე ფინანსურს, რომელიც საშუალებას მისცემს მათ განახორციელონ ხარისხის გარე უზრუნველყოფის პროცესი ეფექტიანდ, საკუთარი პროცესებისა და პროცედურების განვითარების შესაბამისი უზრუნველყოფით.

3.5 მისია: სააგენტოებს უნდა ქონდეთ მკაფიო და მიუკერძოებელი მიზნები და ამოცანები თავისი საქმიანობისათვის, რომელიც მოცემული იქნება საჯაროდ ხელმისაწვდომ განცხადებაში.

3.6 დამოუკიდებლობა: სააგენტოები დამოუკიდებელნი უნდა იყვნენ იმ ზომით, რომ ქონდეთ ავტონომიური პასუხისმგებლობა თავისი საქმიანობის გამო და მათ ანგარიშებში დასკვნებსა და რეკომენდაციებზე გავლენა არ უნდა იქონიოს მესამე მხარემ, როგორიცაა უმაღლესი სასწავლებლები, სამინისტრო ან სხვა დაინტერესებული პირები.

3.7 სააგენტოების მიერ გამოყენებული ხარისხის გარე უზრუნველყოფის კრიტერიუმები: პროცესი, კრიტერიუმები და პროცედურები, რომლებიც გამოყენებული იქნება სააგენტოების მიერ წინასწარ უნდა განისაზღვროს და იყოს საჯაროდ ხელმისაწვდომი. ჩვეულებრივად პროცესი უნდა მოიცავდეს:

· თვითშეფასებას ან ექვივალენტურ პროცედურას ხარისხის უზრუნველყოფის პროცესის საგნის მიხედვით;

· გარე შეფასება ექსპერტების ჯგუფის მიერ, რომელშიც შედიან შესაბამისად სტუდენტ(ებ)ი და გასვლითი შემოწმება სააგენტოს გადაწყვეტილებით;

· ანგარიშის გამოქვეყნება, მ.შ. ნებისმიერი გადაწყვეტილება, რეკომენდაცია თუ ფორმალური შედეგი;

· შემდგომი პროცედურები, ანგარიშში მოცემული რეკომენდაციების შესაბამისად განხორციელებული საქმიანობის განსახილველად.

3.8. ანგარიშგების პროცედურები: სააგენტოებს შემუშავებული უნდა ქონდეთ საკუთარი ანგარიშგების განსმსაზღვრელი პროცედურები.
